
Ղեկավարվելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ և 58-րդ կետերով` Հայաստանի Հանրապետության կառավարությունը որոշում է.
[bookmark: _GoBack]1. Թույլատրել Հայաստանի Հանրապետության պետական վերահսկողական ծառայությանն իր կարիքների համար՝ հանրային հեռախոսային ծառայությունների ձեռքբերման նպատակով 2020 թվականի հունվարի 17-ին հայտարարված՝ «ՊՎԾ-ԳՀԾՁԲ-20/01» ծածկագրով գնանշման հարցման ձևով գնման ընթացակարգը հայտարարել չկայացած:

	«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ 
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. 
	Անհրաժեշտությունը

	
	ՀՀ պետական վերահսկողական ծառայության (այսուհետ՝ Ծառայություն) կարիքների համար՝ հանրային հեռախոսային ծառայությունների ձեռքբերման նպատակով 2020 թվականի հունվարի 17-ին հայտարարված «ՊՎԾ-ԳՀԾՁԲ-20/01» ծածկագրով գնանշման հարցման ձևով գնման ընթացակարգը տվյալ տեխնիկական բնութագրով գնման առարկայի գնման պահանջը դադարելու հիմքով կարող է հայտարարվել չկայացած՝ միայն ՀՀ կառավարության համապատասխան որոշման ընդունման դեպքում:
Ներկայացված նախագծի ընդունման համար հիմք է հանդիսանում  «Գնումների մասին» ՀՀ օրենքի  37-րդ հոդվածի  1-ին մասի 2-րդ կետը, ինչպես նաև  ՀՀ կառավարության 2017 թվականի մայիսի 4-ի N 526-Ն որոշման 58-րդ կետը, որի համաձայն՝ 37-րդ հոդվածի 1-ին մասի 2-րդ կետի հիման վրա պետության կարիքների համար կազմակերպված գնման ընթացակարգը կարող է ամբողջությամբ կամ մասնակի չկայացած հայտարարվել՝ համապատասխանաբար Հայաստանի Հանրապետության կառավարության որոշման հիման վրա:

	2. 
	Ընթացիկ իրավիճակը և խնդիրները 

	
	Խնդիրը կայանում է նրանում, որ ՀՀ պետական վերահսկողական ծառայության կարիքների համար՝ հանրային հեռախոսային ծառայությունների ձեռքբերման նպատակով 2020 թվականի հունվարի 17-ին հայտարարված «ՊՎԾ-ԳՀԾՁԲ-20/01» ծածկագրով գնանշման հարցման ձևով գնման ընթացակարգի հայտերի ներկայացման վերջնաժամկետի ավարտից հետո պարզ դարձավ, որ ընթացակարգի հրավերի պայմանագրի նախագծին կից տեխնիկական բնութագրի-գնման ժամանակացույցով սահմանված գնման առարկայի բնութագիրը կազմված է թերի։ 
Մասնավորապես, տեխնիկական բնութագրով ներկայացված է հեռախոսային կայանի ձեռբերում ֆիքսված հեռախոսահամարներ՝ առանց խոսելու ծառայության մատուցման, այնինչ՝ Ծառայության կարիքը հանրային հեռախոսային ծառայությունների ձեռբերումն է: Արդյունքում, հայտ ներկայացրած մասնակիցների մոտ առաջացրել է տարընկալում  և գնային առաջարկները  մասնակիցները ներկայացրել են տարբեր տրամաբանությամբ. մեկը՝ հեռախոսային կայանի տրամադրման արժեքը՝ 120000 դրամ, մյուսը հեռախոսային ծառայությունների մատուցման համար արժեքը՝ 2500000 դրամ: Ընդ որում, ներկայացված նվազագույն գինը չի կարող բավարարել Ծառայության անգամ մեկ ամսվա հեռախոսային ծառայությունների սպասարկման համար: 

	3. 
	Տվյալ  բնագավառում  իրականացվող  քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:

	4. 
	Կարգավորման նպատակը և բնույթը

	
	ՀՀ պետական վերահսկողության ծառայության համար անհրաժեշտ ֆիքսված հեռախոսային կապի միջոցի առկայությունը։ 

	5. 
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Պետական վերահսկողական ծառայության կողմից:

	6. 
	Ակնկալվող արդյունքը

	
	Իրավական ակտի կիրառման արդյունքում սխալ կազմված՝ Ծառայության կարիքին չհամապատասխանող հեռախոսային կայանի ձեռքբերմանը համարժեք տեխնիկական բնութագրով գնման ընթացակարգը կհամարվի չկայացած և կհայտարարվի նոր մրցույթ՝ հեռախոսային ծառայությունների ձեռքբերման նպատակով՝ գնման առարկային համապատասխանող տեխնիկական բնութագրով:






ՏԵՂԵԿԱՆՔ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

«Գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2020 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:


ՏԵՂԵԿԱՆՔ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»  
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը  այլ  իրավական  ակտերի  ընդունման  անհրաժեշտություն  չի առաջացնում:

ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅԱՆ 2020 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ՀԱՆՐԱՅԻՆ ՀԵՌԱԽՈՍԱՅԱԻՆ ԾԱՌԱՅՈՒԹՅՈՒՆՆԵՐԻ ՁԵՌՔԲԵՐՄԱՆ ՆԱՊԱՏԱԿՈՎ  ԳՆԱՆԱՇՄԱՆ ՀԱՐՑՄԱՆ ԸՆԹԱՑԱԿԱՐԳՈՎ «ՊՎԾ-ԳՀԾՁԲ-20/01» ԾԱԾԿԱԳՐՈՎ 2020 ԹՎԱԿԱՆԻ ՀՈՒՆՎԱՐԻ 17-ԻՆ ՀԱՅՏԱՐԱՐՎԱԾ «ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ 
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	


Հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4
	5

	1.
	ՀՀ ֆինանսների նախարարության 2020թ փետրվարի 4-ի թիվ 01/26/1357-2020 գրություն
	ՀՀ Ֆինանանսների նախարարությունն, ուսումնասիրելով ներկայացված Գնման ընթացակարգը չկայացած հայտարարելու թույլտվություն տալու մասին ՀՀ կառավարության որոշման նախագիծը, հայտնել է, որ  դիտողություններ և առաջարկություններ չունի:
	Ընդունվել է ի գիտություն
	




	2.
	ՀՀ կառավարության   փետրվարի 17-ի  02/16.4/4556-2020
գրություն
	Վարչապետի հանձնարարությամբ առաջարկվել է  ևս մեկ անգամ քննարկել նախագիծը՝ հաշվի առնելով կից ներկայացված ՀՀ արդարադատության նախարարության եզրակացությունը:
	Ընդունվել է
	Նախագծում կատարվել է համապատասխան փոփոխություն


	3.
	ՀՀ կառավարության   փետրվարի 17-ի  02/16.4/4556-2020
գրությունը կից ներկայացված ՀՀ արդարադատության նախարարության փորձագիտական եզրակացություն
	Նախագծի նախաբանում որպես նախագծի ընդունման իրավական հիմք՝ վկայակոչվում է ՀՀ կառավարության 2017 թվականի մայիսի 4-ի N 526-Ն որոշման 1-ին հավելվածի 3-րդ կետը, համաձայն որի՝  գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել կարգով չնախատեսված նորմեր:
Նախագծի ընդունման հիմնավորման համաձայն՝ Նախագծի կարգավորման առարկա գնման ընթացակարգը կարող է հայտարարվել չկայացած միայն ՀՀ կառավարության համապատասխան որոշման ընդունման դեպքում, քանի որ ՀՀ օրենսդրությամբ նախատեսված չէ որևէ դեպք, երբ օրինակ՝ գնման առարկայի բնութագիրը տարակերպ մեկնաբանության խնդիր է առաջացնում կամ գնման առարկայի բնութագիրը կազմված է թերություններով:
Հարկ է նշել, որ «Գնումների մասին» ՀՀ օրենքի 37-րդ հոդվածով սահմանված են գնման ընթացակարգը չկայացած համարելու սպառիչ հիմքերը: Դրանք են՝ եթե
1) հայտերից ոչ մեկը չի համապատասխանում հրավերի պայմաններին.
2) դադարում է գոյություն ունենալ գնման պահանջը.
3) ոչ մի հայտ չի ներկայացվել.
4) պայմանագիր չի կնքվում:
Նախագծի հիմնավորման մեջ նշված՝ գնման ընթացակարգը չկայացած համարելու հիմքը չի համապատասխանում օրենքով սահմանված վերը թվարկված հիմքերից ոչ մեկին, իսկ  ՀՀ կառավարության 2017 թվականի մայիսի 4-ի N 526-Ն որոշման 1-ին հավելվածի՝ վկայակոչված 3-րդ կետի ուժով չեն կարող սահմանվել կարգով չնախատեսված այնպիսի նորմեր, որոնք չեն բխում «Գնումների մասին» ՀՀ օրենքից, ուստի գտնում ենք, որ նախագծի ընդունումը խնդրահարույց է:
	Ընդունվել է
	Նախագծում  կատարվել են համապատասխան  փոփոխություններ և լրացումներ








